
Врз основа на член 26 став (5) од Законот за образование на возрасните („Службен весник на Република Северна Македонија“ бр. 3/25), министерот за образование и наука донесе

Правилник
за начинот на проценка на знаењата, вештините и компетенциите стекнати низ процесот на валидација

Член 1   

Со овој правилник се уредува начинот на проценка на знаењата, вештините и компетенциите стекнати преку процесот на валидација.
Член 2  

Проценката на знаењата, вештините и компетенциите стекнати преку процесот на валидација (во натамошниот текст: проценката) се спроведува од страна на акредитирана установа за валидација (во натамошниот текст: понудувач на услуга) и Комисија за проценка.

Член 3 

(1) Проценката се спроведува со следните методи:


- проценка на портфолио,

- проценка во автентична средина низ опсервација и

- проценка во неавтентична ситуација преку симулации.

(2) Проценката се спроведува со следните инструменти и алатки:

- самопроценска,

- работна задача,

- прашање со дополнување,

- разбирање,

- работа со дизајн,

-  прашања со понудени одговори,

- прашања со поврзување,

- прашања со повеќечлен избор,

- усно  интервју,

-  усна презентација,

- практична вежба,

- проект,

- прашалник,

- листа на прашања,

- прашања со кратки одговори,

- структурирани прашања и

- прашања со одговори „точно – неточно“.
Член 4 

Проценката на учесниците се врши заради утврдување на:

- релевантност на знаењата, вештините и компетенциите за бараниот профил,
- применливост на знаењата и вештините во реални работни услови,
- квалитет и обем на презентираните докази и
- ниво на автономија и одговорност во извршувањето на задачите.
Член 5

По спроведената проценка, Комисијата  за проценка изготвува извештај во кој се наведуваат методите и критериумите што биле користени и препораки за учесникот (доколку има потреба).
Член 6

Доколку учесникот не ги исполнува условите за издавање на сертификат,  Комисијата за проценка изготвува предлог за завршување на процесот за валидација и предлог со препораки.
Член 7

Овој правилник влегува во сила осмиот ден од денот на неговото донесување.

